Supliches
22a Domënia ia por l'ann Bbb
Incö, pröm de setëmber, tëgn la Dlijia le dé de oraziun por la sconanza dla creaziun. 
I orun porchël tó ite te nostes supliches le fistide y la responsabilité dla Dlijia
por le bëgn de döta l’umanité y dla natöra. 
Al’atlamaziun „Signur, creatur dl cil y dla tera“ respognunse (ciantan): 
Mëna fora to Spirit y le müs dla tera vëgn nü.
1) Signur, nosc Dî, i te periun do to Spirit, che nes renforza tla fede, tla speranza y tla ciarité (chît) 
I te periun do le Spirit dla santité, olach’i ne sintiun nia plü tüa presënza  
y se desmentiun tüa cherdada (chît) 
Signur, creatur dl cil y dla tera: Mëna fora to Spirit y le müs dla tera vëgn nü.
2) Signur, nosc Dî, i te periun do le Spirit dl’inteliënza, ch’i conesciunse tües opres demorvëia 
y ch’i savunse da sconé tüa creaziun. (chît) 
I te periun do le Spirit dl ardimënt, ch’i s’infidunse da daidé y defëne 
les porsones, cheriades do tüa somëia, che vëgn desprijades y maltratades. (chît) 
Signur, creatur dl cil y dla tera: Mëna fora to Spirit y le müs dla tera vëgn nü.
3) Signur, nosc Dî, i te periun do le Spirit dla pesc, ch’i deventunse portadus de tüa pesc danter 
la jënt y te tüa creaziun. (chît) 
I te periun do le Spirit dla converjiun, ch’al pëies ia da nosc cör de bugn pinsiers y de bunes opres. (chît) 
Signur, creatur dl cil y dla tera: Mëna fora to Spirit y le müs dla tera vëgn nü.
4) Signur, nosc Dî, i te periun do le Spirit dla ligrëza, ch’i sunse testemoni dla buna noela. (chît)
I te periun do le Spirit dla vita, ch’i ciafunse düc, vis y morc, pro te 
la vita deplëgn. (chît) 
Signur, creatur dl cil y dla tera: Mëna fora to Spirit y le müs dla tera vëgn nü.
Bel Dî, da te ciafunse döt le bëgn.
Olache la jënt vir do tüa parora él le monn che se müda.
Bun Dî, i te chiriun y i podun te ciafè te Gejú Crist, nosc Signur. Amen.
ACLAMAZIUNS – KYRIE
Signur Gejú Crist, tö n’es nia gnü a tó jö la lege, mo a la ademplí tl amur y tla misericordia






Kyrie eleison / Signur, pieté
Signur Gejú Crist, to comandamënt che contëgn düc i atri comandamënc é:
Oresse bun sciöche iö ves á orü bun. 
Christe eleison / Crist, pieté
Signur Gejú Crsit, tö n’es nia gnü a iudiché mo a varí






Kyrie eleison / Signur, pieté
